
Voorwoord

In hierdie geskrif word die begrippe verstand, kennis en insig nie vanuit `n wêreldlike - maar vanuit `n goddelike standpunt getoon en verklaar.

As ons Hemelse Vader Hom tot ons neerbuig en ons deur Bertha Dudde Sy boodskap hieroor gee, dan skenk Hy hierdie openbaringe vir ons, nie om ons nuuskierigheid te bevredig nie, maar om ons die kennis en insig te gee wat ons hier op aarde - en nog veel meer in die hiernamaals - nodig sal hê. 

Ons aardse kennis help ons nie verder daarin nie. In die hiernamaals moet ons oor geestelike kennis beskik en van alles op hoogte wees. 

En vir die doel is hierdie openbaringe aan ons gegee. Hierdie boodskappe wil ons inlig en aanspoor tot `n lewe in liefde tot God en tot die naaste, want dit is die grondslag vir geestelike kennis en insig.

M.G

Liefde - Kennis –Waarheid

B.D. 8031 - 3 November 1961

Ek sal groot kennis vir u ontsluit, as u sal toelaat dat Ek My aan u openbaar, want hierdie belofte het Ek u gegee toe Ek op aarde geleef het, dat Ek u met die waarheid sal bekendmaak. En dit beteken, dat Ek u `n sodanige kennis wil laat toekom, dat u uself nie meer in duisternis van gees hoef te bevind nie, dat u - al is dit in die begin slegs gering, insig sal verkry - dat u opheldering gegee word oor Myself en u verhouding tot My.  

In totale onwetendheid het u die aarde as mens betree, en dit is `n toestand van geestelike duisternis wat u waarlik nie gelukkig kan stem nie. En in hierdie duisternis kan u nie die weg na My vind nie, wat u tog tydens u lewe op aarde moet gaan - omdat u terugkeer tot My, die enigste doel van u aardse lewe is. Dus moet die duisternis eerstens verdrywe word, daar moet `n klein ligvonkie in u begin straal en u moet langsaam in kennis binnegelei word oor u God en Skepper - en dat u van Hom uitgegaan het. U moet aanwysings ontvang oor Sy Wil en die gevolge van die vervulling van hierdie Wil. U moet die gebooie van die liefde tot God en die naaste leer ken en weet dat u saligheid van die vervulling daarvan afhang. Dat dit die doel en die betekenis van u aardse bestaan is, omdat u andersins ewiglik nie na My toe kan terugkeer nie. 

En so moet u ook tot kennis kom dat u God en Skepper `n Wese is, wat in hoogste volmaaktheid werksaam is, dat in Hom Liefde, Wysheid en Mag is en dat die Wese gedurende u aardse lewe eise aan u stel, en dat u hierdie eise moet nakom. Word die kennis in alle waarheid vir u bygebring, dan sal dit ook u lewensweg soos `n lig verlig. En dan lê dit by die wil van elkeen persoonlik om die lig steeds helderder in homself te laat straal; wat geskied deur die vervulling van My Wil, deur die vervulling van die gebooie van die liefde. Want "wie My gebooie onderhou - hulle is die wat My liefhet, na hom toe wil Ek kom en My aan hom openbaar!"

Ek kan dus nou die gebied van sy kennis vergroot. Ek kan hom opheldering gee op elke manier. Hy sal steeds maar net vrae aan My hoef te rig, wat Ek vir hom sal beantwoord, regstreeks of ook wel in die vorm van gedagtes wat aan hom van My af gestuur sal word. `n Omvangryke kennis kan aan hom gebring word oor My en My Wese, oor My bestuur en werk, oor die gehele samehang wat die ontstaan van die skepping verklaar, oor die sin en die doel van alle skeppingswerke en oor die eintlike opdrag van die mens wat op aarde leef. Ek kan die mens uitvoerig deur My openbaringe onderrig en `n aansienlike mate van kennis aan hom laat toekom, sodat hy dan ook kan sê dat hy die ware insig het, dat hy weer `n lig in homself ontsteek het, wat hy self deur sy afval van M, uitgedoof het, sodat hy in die diepste duisternis geval het. En langsaam kan hy nou weer nader aan sy oertoestand kom, want die duisternis van gees het eers deur die verval gekom en die lig verkry hy deur die terugkeer tot My. 

En of u mense nou oor `n skool se kennis beskik, is nie beslissend vir die toestand van u gees nie, want dit sal vir u onbegryplik bly, ook al is dit volgens die waarheid, solank as wat u nog nie deur die liefde, die lig in uself ontsteek het, wat u nou van binne uit kan verlig nie - en u nou die waarheid as sodanig kan herken. Maar u moet tot die waarheid kom, aangesien u andersins blind deur die aardse lewe sal gaan en geen enkele samehang sal kan begryp nie.

Die liefde skenk u daardie lig, dit wil sê, is die liefde in u, dan staan u in innige verbinding met My en dan verlig Ek u Self en u kan nie anders as om korrek te dink nie. U begryp alles en u is dan nie meer in die geheel onwetend nie. U kan egter nooit wetend wees of word sonder liefde nie, want die liefde is die lig wat u binnelei in die waarheid, maar sonder liefde sal u vir ewig in die duisternis bly. 

Ontvang u ook kennis wat alles verklaar en wat u ook sal bevredig, dan sal u toeneem in wysheid, geloof en krag. Want hoe dieper u binnedring in geestelike kennis, hoe oortuigender kan u glo en hoe nader kom u na My toe en ontvang van My krag in `n regstreekse vorm. 

Onuitputlik is die bron van kennis en onbegrens die gebied wat slegs Ek vir u kan ontsluit. En al vergaan daar ewighede, u sou nooit tot `n einde kom nie, omdat My skepping oneindig is, en omdat wat volmaak is, ook ewig onbegrens moet wees. Daarom kan kennis wat betrekking het op `n geestelike gebied, nooit afgesluit wees nie. Dog wat vir u mense nodig is om te weet, wat vir die voltooiing van die siel absoluut noodsaaklik is, dit kan u ook in beperkte mate aangebied word. Maar dit hang van u vrye wil af of u hierdie maat wil verhoog of tevrede is met dit wat Ek u gee.

AMEN B.D. 

Weetgierigheid - onbegrensde kennis

4705 - 5 Augustus 1949

Die gebied van die kennis is onbegrens. En al glo u ook om volledig deur My onderrig te wees, dan is dit tog slegs minimale kennis, ofskoon dit voldoende is om weer nuwe medemense te onderrig en hulle `n sprankie insig te gee. Dog deurlopend kan u nuwe kennis in ontvangs neem, op alle gebiede sou u steeds weer iets nuuts ten deel kan val. Steeds weer sou u u kennis kan vergroot en aan die vrae en antwoorde sou geen einde kom nie. Maar dit lê by uself hoe diep u wil grawe in die Bron van Wysheid. Wie wysheid begeer, hy sal steeds sy verlange vervul en daarom word u, wat vir `n onderrig-amp opgelei word, steeds weer aangespoor deur debatte van geestelike aard, sodat u uself kan uitspreek en daarby die tekorte in u kennis ontdek, om in u `n weetgierigheid op te wek wat nou gestil kan word. 

Steeds weer sê Ek aan u, dat u `n antwoord sal ontvang op elke vraag. Steeds weer nooi Ek u uit om vrae te stel om u dors na kennis te stimuleer. En steeds weer gee Ek u geleentheid tot `n lewendige denkende aktiwiteit, om u steeds weer te kan onderrig volgens die maat van u wil. Maar beskou u kennis nie as afgesluit nie, glo nie dat u reeds in die besit is van alles wat daar te ken is nie. Want die gebied waar u siel nog kan deurgaan, is eindeloos, as sy die wil daartoe het. Dog wat u deur My gegee word, is ook volledig toereikend om die medemens weer te beweeg om aan `n God van Liefde, Wysheid en Almag te glo. En wie die kennis aanneem, kan homself reeds onuitspreeklik ryk noem, want dit is die waarheid. En `n greintjie suiwerste waarheid weeg op teen `n enorme hoeveelheid kennis wat met dwaling vermeng is, wat die gees in die mens eerder kan verduister as verlig. 

Ek wil dat u vra, om u ook te kan antwoord. Ek wil dat u aktief deelneem aan gesprekke van geestelike aard, dat u nie alleen met die ore opneem nie, maar met die hart en verstand meelewe. Die suiwer waarheid is onskatbare geestelike goedere, wat die naam "kennis" verdien. Slegs die suiwer waarheid is verhelderend, terwyl met dwaling vermengde leerstellinge steeds leemtes ooplaat, of begrippe is wat vir die mens onbegryplik of ongeloofwaardig is; as hy ernstig begeer om wetend te word. Die korrekte kennis gee egter oral opheldering, omdat dit deur My - die Gewer van waarheid aangebied word. Die korrekte kennis laat egter ook steeds weer vrae ontstaan, dit wil sê, dit sal steeds opnuut aanspoor om te vra, sodat dit vergroot sal word en die verlange om nog meer te weet, vanself in die mens sal ontwaak.  

Meer uitgebreide kennis stel die innerlike verlange daarna voorop, en daarom is elke nadenkende vraende mens, wat deur My onderrig wil word, vir My welkom. En al spreek hy die vraag nie uit nie, tog gee Ek hom antwoord deur My werktuig, wat Ek as kontakpersoon tussen hom en My gebruik om My te openbaar. So kan u mense `n omvangryke kennis in ontvangs neem. Daar hoef vir u geen duister gebied te wees as u maar ernstig na die waarheid soek nie, en met My, deur middel van gedagtes, in verbinding tree. Maar Ek verlang volledige opmerksaamheid, aangesien u nie andersins in staat sal wees om My te hoor nie; omdat Ek u die antwoord andersins ook nie sal gee nie, ofskoon u `n vraag gestel het, as u sonder `n ernstige verlange vir die antwoord is; wat u laat sien deur gedagtes wat waarlik nie vir My verborge is nie.   

"Bid en vir u sal gegee word, klop en vir u sal oopgemaak word, soek en u sal vind!" Ek stel as voorwaarde `n ernstige soeke, `n vraag as gedagte gestel en `n verwagting op `n antwoord van My; `n innerlike luister of die aanhoor van `n tussenpersoon. Dan egter word u onderrig, u sal `n kennis kan ontvang wat onbegrens is en heeltemal volgens die waarheid.

AMEN
Is daar `n bepaalde kennis op aarde nodig? Die gebooie van die Liefde 

B.D. 1501 - 24 Januarie 1960

U sal geen kennis onthou wat nodig is vir die rypwording van die siel nie, en daarom word My Evangelie aan u verkondig, die goddelike leer van die liefde. Want eerstens moet u liefde beoefen om tenminste te kan begryp dat `n uitgebreider kennis gestuur aan u word vanuit My liefdevolle sorg vir die heil van u siel. My Evangelie verkondig aan u dus in die eerste plek My twee gebooie, die liefde tot God en die liefde tot die naaste. En as u dit sal vervul, sal u ook in staat wees dat u verdere kennis kan opneem. Want dan word u gees tot lewe gewek en hy onderrig u van binne af, dit wil sê, hy gee u die insig ook dan, wanneer die kennis wat van My uitgaan, u van buiteaf gebring word. 

Die liefde is egter die vernaamste en `n omvangryker kennis sal u nie baat, as u die liefde nie het nie en dan in die gees totaal dood genoem kan word.

Maar die mens wat in die liefde leef, het wederom op aarde geen groter kennis nodig nie. Hy sal deur sy lewenswandel ryk word en plotseling die insig ingegewe kry, as hy die aardse wêreld verwissel met die geestelike Ryk. Ewenwel is `n geestelike kennis op aarde ook seënryk as dit op die korrekte wyse benut word. As die mens wil binnedring in die geestelike samehang, as hy homself `n korrekte voorstelling sou wil vorm oor My bestuur en My werksaamheid. Want dan sal hy My steeds meer leer liefhê en steeds 'n groter kennis begeer, omdat die geestelike honger gewek word deur onderrig wat van My af uitgaan.

En daarom word u mense deur My aangespreek, omdat slegs Ek as die ewige Waarheid Self, u die kennis kan laat toekom wat ooreenkom met die waarheid. Ek weet waarheen My Woord gebring word.

Ek weet waar dit weer 'n korrekte begrip ontmoet en Ek weet waar liefde beoefen word en die mens sy bes doen om volgens My Wil te lewe. En hulle ontvang dus `n kennis wat aangepas is volgens hulle siele rypheid, hulle verlange na die waarheid en hulle lewenswandel.En elkeen kan nou met hierdie kennis doen wat hy wil. Hy kan gebruik maak daarvan, deurdat hy dit verder bring, of ook homself intensief daarmee besig hou. En hy kan dit vermeerder, as dit sy ywerige strewe, en hy van goeie wil is. Dan sal aan hom steeds meer geestelike kennis gestuur word en hy sal die gegewe dankbaar uit My Hand aanneem; soos wat sy siel uitryp, so ook sal sy kennis toeneem, want `n dooie gees verlang om niks te ken oor die geestelike Ryk nie. Geen mens moet homself egter bedruk voel as hy nie baie geestelike kennis besit nie. Want as hy maar op aarde leef volgens My Wil, as hy maar net My twee gebooie vervul - en dus trag om homself te vorm tot liefde, sal dit eens bliksemsnel helder in hom word as hy die geestelike Ryk betree - en dan sal hy gelukkig wees en bly, want hy sal ook bliksemsnel begryp en alle samehang duidelik insien.

Maar hy moet lewe volgens My Wil, want om My gebooie van die liefde te vervul, kan geen mens gespaar bly nie. Dit is die vernaamste in die aardse lewe, dit is die grondsteen van My Evangelie wat u steeds weer toegestuur word, op welke wyse ookal. As u maar die gebooie van die liefde ter harte neem en dit probeer nakom, dan vervul u ook u aardse lewensopdrag en u help u siel om ryp te word. En die evangelie kan vir u oral uiteengesit word, u moet dit slegs vanuit u wil om My Self te hoor, in ontvangs neem.

U moet na My in My Woord verlang, u moet My daarin herken. U moet u oopstel wanneer My Woord in u weerklink, as Ek u aanspreek om My Wil aan u bekend te maak. Want My Evangelie, die blye boodskap en heilsleer, sal u altyd slegs My Wil verkondig, wat daarin bestaan om u tot werk van liefde aan te spoor en die resultaat van `n lewe in liefde voor oë te stel, sodat u siel ryp en salig kan word.

Dan sal die kennis wat u verlang en wat u nou mag ontvang, u gelukkig maak. U sal My steeds meer leer liefhê, u sal ook u naaste as My kind en u broeder leer sien, u sal ook hom liefde betoon en u wese nou langsaam verander tot liefde, wat u lewensopgawe op aarde is en sal bly tot u voltooi is.

Totdat u uself in liefde met My verenig het en dan met My verbonde bly tot in alle ewigheid.

AMEN

Korrek gebruikte denkarbeid - Die Wil

BD 3137 - 29 Mei 1944

Om die gawe van die verstand goed te gebruik is onvoorwaardelik nodig vir die hoëre ontwikkeling van die siel. Want daarvoor kry die mens die verstand, sodat hy alles wat om hom is en geskied, met sy gedagtes verwerk - en kan hy daardeur gevolgtrekkings maak, wat hom nou bewustelik in homself die ewig goddelike laat soek. Deur die verstand moet die vrye wil werksaam word, want om iets te wil, sal die mens eers dan doen, as sy verstand hom die nut van wat hy wil voor oë gestel het, sodoende sal die wil altyd eers die gevolg van die denke wees.

En om die verstand nou reg te gebruik, dit wil sê, die goeie te wil en die bose te verafsku, moet die ontwikkeling van die siel onherroeplik bevorder. Daar kan van `n goeie gebruikmaak van die verstand nie gespreek word as dit die mens aanhits tot slegte handelinge nie; dan word die gee van die verstand misbruik. Die mens kan deur na te dink en sy verstand ernstig te gebruik, baie maklik insien dat `n wyse Skeppingskrag aan die werk is, wat alles om hom heen laat ontstaan - en dat hierdie Skeppingskrag ook verder alle skepsele versorg. En as die mens eenmaal so ver gekom het, dan kan die verstand ook die wil daartoe bring om homself met hierdie Skeppingskrag in verbinding te stel. Want hy moet homself as `n selfstandig denkende wese, dus as Sy skepsel sien en derhalwe die Skepper netsoos `n denkende Wese, in hoogste volmaaktheid erken, en die bewussyn is voldoende om nou `n verbinding met die Skepper tot stand te bring.

Dit is `n resultaat van die denke, wat elke mens kan bereik as hy sy verstand gebruik om nader aan die waarheid te kom, wat desondanks sy denkarbeid reg gelei word, dit dus die werk van hierdie Skepper is, sodra die mens bewustelik die verbinding met Hom tot stand gebring het. Dog is die verstand vir die mens daartoe gegee om, tot by daardie oomblik waar hy homself verbind het, selfwerksaam te wees. Die verstand is dus by die wil toegevoeg, sodat dit die korrekte rigting kan voer tot die doel, naamlik die verbinding met God.

Die voorwaarde is slegs, dat die mens innerlik die goeie wil doen, dan sal sy denkarbeid hom onherroeplik tot die doel voer. Die verstand moet dus gebruik word, sodat die wil aktief word, om die verbinding met God bewustelik tot stand te bring. Maar eers moet hierdie wil vir God gekies het, aangesien die denkaktiwiteit andersins nie goed tot nut gemaak word nie, deurdat die mens al die ernstige nadenke agterweë laat, en slegs verstandelik die voor en nadele oorweeg van dit wat hom omgewe en wat daar geskied. Hy benut dan die gawe van die denke nie korrek nie en ook sal die resultaat daarmee in ooreenstemming wees. Hy sal nooit tot die doel kom nie, maar gedurig twyfel of dwaal, want na gelang van sy wil, word hy beïnvloed deur goeie of bose kragte.  

Die verstand kan, as dit ernstig gebruik word, selfs `n slegte wil tot `n ander mening bring, en dit is ook sy opdrag. Daarom is die mens ook self verantwoordbaar wanneer hy die gawe van die verstand misbruik, wanneer hy die gawe nie gebruik vir die eintlike doel nie, naamlik om nader aan die waarheid te kom, wat God diegene nie weerhou wat ernstig deur ywerige denkarbeid daarna strewe nie.

Met die goeie wil sal hy die grootste resultaat bekom en met ernstige nadenke sal hy ook sy wil oorreed om dieselfde doel na te strewe.

AMEN

Kennis deur Studie - of deur die Gees

B.D.7428 - 14 Oktober 1959

Dikwels dink u mense dat u baie weet, en tog is u geestelik blind, want al die geestelike kennis word eers lewend, wanneer u gees gewek word. Voor die tyd bly dit egter dooie kennis, aangeleerde opvattinge, wat nie waardevoller of beter is as aardse kennis nie. En al probeer u hoe diep grawe, wat u maar net kragtens u verstand probeer verwerf, sal nooit geestelike kennis genoem kan word nie - want eers is dit nodig dat die gees gewek word om ook die kennis te begryp en u eie te maak.

Dit gaan nie slegs oor die inhoud van geestelike leringe nie, sodat dit onder geestelike kennis getel kan word nie. Dit gaan slegs daarom, of die mens met `n gewekte gees oor hierdie kennis nadink en homself tot eiendom van sy gedagtewêreld maak. Want dan eers kan hy spreek van geestelike kennis wat hom vervul. Dan eers sal hy ook dit begryp wat hom vir die tyd, nieteenstaande die grootste denkarbeid, nie juis duidelik is nie. En so kan twee mense verskillende weë gaan, maar tog oor dieselfde geestelike kennis beskik, dit kan slegs vir die een begryplik wees, terwyl die ander slegs die letterlike sin begryp en geen geestelike gewin uit sy kennis haal nie. Want juis die weg waarmee hy tot die kennis gekom het, is maatgewend vir die waarde daarvan.

Die een neem dit van buiteaf op deur studie en ywerige denkaktiwiteit, die ander word dit meegedeel deur die gees, wat in elke mensesiel woon.

En hierdie gees is `n lewende deel van God - en daarom moet ook dit wat hy leer, lewend wees. Die mens moet in kennis binnegelei word wat helder straal en `n ware lig beteken vir diegene, wat voorheen in die duisternis rondgedwaal het.

En oor die kennis kan die eerste nie beskik nie, want hy het slegs die letterlike sin begryp, hy het homself met die “letter”-like sin besig gehou, sonder dat dit lig in hom word. Want slegs die gees kan die ware lig aan hom verskaf, wat maar net gewek hoef te word om homself ook te uiter deur die innerlike stem.

En `n ontwaakte gees kan nou ook vir die medemens opheldering gee, wat vir diegene wat nog nie ontwaak is nie, onmoontlik is. Want hy gee slegs die dooie letter weer, wat hy tot homself geneem het. Die mens moet die gees in homself tot lewe wek, dan eers kan hy van `n korrekte kennis, van die waarheid en van die lig spreek. En die gees kan slegs deur die liefde tot lewe kom. Die mens moet `n lewe in liefde lei, getrou aan die goddelike gebooie, en onherroeplik sal sy gees daardeur lewend word en hom van binne-af onderrig.  

Dog, as die proses van die wek van die gees nog nie plaasgevind het nie, dan sal die mens homself ook met vrae pla, as hy dit ernstig bedoel met die waarheid. Of hulle beskik oor `n dosis geestelike denkbeelde, wat hulle ywerig uitdra as waarheid, maar kan innerlik self nie die oortuiging opbring om vir die suiwer waarheid te stry nie, omdat ook die gees eers hierdie innerlike oortuiging vir hulle oorbring. En solank dit nie kan gebeur nie, sal ligte vertwyfeling steeds die mens verontrus, selfs as hy van mening is dat hy die suiwer waarheid verdedig.

Is die gees egter gewek, dan weet die mens ook dat hy in die waarheid vasstaan - en hierdie innerlike oortuiging maak hom tot `n ywerige arbeider in die wingerd van die Heer. En slegs hulle is ware knegte, wat die Huisvader in Sy wingerd kan gebruik. Dit is die dissipels tot wie Hy spreek: "Gaan uit in die wêreld en onderrig al die volkere." Want slegs hulle sal die Evangelie van die Liefde binne Sy Wil verkondig en na hulle sal geluister word deur almal wat van goeie wil is.

AMEN

`n Skerp verstand is geen waarborg vir die insien van die Waarheid nie.

B.D.8959 - 4 April 1965

Dit is geen goeie teken as die mense in ongelowigheid verdwaal raak nie, want dan staan hulle buite alle verbinding met hulle God en Skepper. Hulle dink slegs suiwer wêrelds en alles wat hulle onderneem, dien slegs tot die onderhoud en welsyn van die liggaam, wat egter vergaan as die laaste uur van die mens geslaan het.

En waar slegs die aardse wêreld die inhoud van die lewe is, daar bly die aardse lewe nutteloos, die siel verlaat die liggaam presies soos haar toestand was by die begin van die beliggaming - en sy het geen stap verder gekom nie. Die mens het sy aardse lewensdoel gemis, selfs al was hy verstandelik hoe hoog ontwikkel.

Juis die skerp verstand hinder hulle om `n geestelike wêreld te sien, as hulle heeltemal sonder liefde is. Dan sal hulle `n God en Skepper ronduit verloën en alle skeppings slegs volgens die wette van die natuur aanvaar – sonder dat hulle daaroor sal nadink, dat daar `n Wetgewer moet wees aan Wie se Wil alles onderworpe is. Sodoende is dan die "hoëre ontwikkelingstrap” van die mens reeds bereik vanuit suiwer menslike oogpunt. Die mens glo dat hy deur sy verstand aan die top staan en kan byna nie meer oortref word nie. Maar in die ontwikkeling van sy siel het hy nie die geringste vooruitgang gemaak nie en hy kan van `n mens, wat verstandelik ver onder hom staan, tog die mindere wees, omdat hy deur God gewaardeer word volgens sy liefde, wat in hom ook `n geloof aan `n Godheid tot gevolg het, ongeag hoe hy dit ook noem.

En as hierdie mens nou deur sy liefde ook die werksaamheid van die gees in homself toelaat, dan sal sy denke steeds nader aan die waarheid kom en dan is hy gered vir tyd en ewigheid.

En so bestaan nou ook die gevaar dat selfs die mense by wie `n versekerde geloof aan God nie ontken kan word nie, homself aansluit by onware geestelike rigtings, waaraan hy met hardnekkigheid vashou, wat Jesus Christus nie as Verlosser van die wêreld wil aanneem nie, en wat daarom, as hulle nie voor die tyd die korrekte inligting kry nie, sonder Hom by hulle dood die ryk hierna binnegaan - en ook daar niks daaroor wil aanneem om Hom ten laaste te vind nie. En die getal van diegene is baie groot. 

En daarom sal steeds weer die lig van die waarheid verlig, want slegs die waarheid maak vry. Maar juis die waarheid word nie deur mense met `n ongewone skerp verstand aangeneem nie, behalwe die paar wat dan ook korrek dink en hulleself afhanklik voel van `n alles oorheersende Mag. Hierdie weiniges sal ook hulle kennis van wêreldse dinge saamneem na die hiernamaals en ook weer van daar af die mense opheldering kan gee oor vrae betreffende die wêreld, wat nou presies so dink sodat hulle God erken, wat egter maar selde die geval sal wees.

Die ander gaan egter totaal sonder enige kennis die hiernamaals in. Hulle staan heeltemal leeg en arm aan die poort van die ryk hierna en `n groot donkerheid omring hulle, wat ook nie sal verdwyn, alvorens hulle nie langsaam deur ligwesens tot `n verandering van hulle denke kom nie. Maar die gevaar bestaan ook dat hulle nog verder sal wegsink in die duisternis en dat hulle weer opnuut gekluister gaan word, wat aan die einde van `n aardse tydperk maklik die geval kan wees, omdat daar vir hulle nie meer veel tyd oorbly om van gedagtes te verander nie. 

Hulle het dus van hulle ontwikkeling, wat vooruitstrewend moes wees, geen enkele nut nie. Hulle staan geestelik nog ver onder `n mens wat vanweë sy ras geminag word, en wat tog in die hart die liefde kan laat ontbrand, wat nog in `n God glo, ongeag hoe hy Hom voorstel, maar hy voel en glo dat hy uit die Mag voortgekom het.

En wanneer so 'n mens nog in die kennis gebring word oor die goddelike Verlosser Jesus Christus, dan sal hy ook tot die verlostes behoort. Want juis hierdie mense neem dit veel ernstiger en lewe hulle aardse lewe meer bewustelik in hulle verantwoording. Want hier geld ook weer: "Die laastes sal die eerstes wees". Daarom lê daar `n groot seën op die werk van die "predikers" wat hulleself oor sulke mense bekommer, deur hulle die Woord van God te bring, wat teen geen moeite opsien nie en homself onbaatsugtig instel vir die verbreiding van die leer van die Verlossing deur Jesus Christus, want dit is die vernaamste waarvan die mense kennis moet neem.

Wie egter glo dat die lewe met die aardse dood ten einde is, die het sy skerpsinnigheid sleg benut, want daar is genoeg bewys dat daar geen verganklikheid bestaan nie - maar dat alles verander. Daar is niks wat ophou om te bestaan nie, maar alles verander maar net sy uiterlike vorm. En so is ook die siel van die mens onverganklik, maar na die dood kom sy weer in die vorm voor wat ooreengekom het met haar aardse lewe. Sy keer dus weer terug in `n toestand van die dood, omdat sy op aarde versuim het om haarself die lewe te gee. En hierdie toestand is buitengewoon kwellend, maar kan altyd nog `n verbetering ondervind deur die hulp van die ligwesens, wat geen siel aan haarself sal oorlaat as sy haarself nie weer in haar substansie sal verhard nie - en die gang oor die aarde opnuut moet aflê.

Want God is regverdig en die aardse lewe is `n barmhartigheidsgeskenk, wat die mens ook moet benut. Want dit is vir hom moontlik om die lewe vir homself te verwerf wat hom vir ewig tot `n geluksalige wese sal maak. 

Maar teen sy wil in kan die saligheid nie aan hom geskenk word nie, want God eerbiedig die vrye wil van die mens.

AMEN 

Aardse kennis is geen wysheid nie

B.D.6931 - 30 September 1957

Ook al dink u om wys te wees, u is dit nie solank Ek My lig, wat u gees verlig, nie in u kan laat binnestraal nie. Want wat u as kennis aansien, sal u nie gelukkig maak nie, selfs as dit die waarheid benader. Want dit is slegs aardse kennis, kennis wat oor dit handel wat vir u in die aardse lewe wetenswaardig voorkom. En sou u môre reeds u liggaamlike lewe moet opgee, dan sou ook hierdie kennis vir u verlore wees - wanneer u geen geestelike vooruitgang sou kan aantoon nie. U besit egter nie die wysheid as u nie geestelik daarna streef nie.

Wysheid is die insig van die kennis, wat onverganklik is, wat slegs van My uitgaan en na hom toe stroom wat dit innig verlang. U mense heg egter altyd net waarde aan die resultate van die denke en u ontken alle waardes wat van geestelike resultate te verkry is. U bewys daarmee dat dit nog baie donker in u is, dat daar nog geen lig in u straal nie, dat u in `n betreurenswaardige toestand voortleef, omdat die tyd wat u tot nou toe op aarde geleef het, nutteloos was. U jaag waardelose goedere na as u uself tevrede stel met die kennis wat u tot nog toe vir uself verwerf het, wat uitsluitlik aardse vrae beantwoord, kennis wat probleme oplos wat geestelik beskou, waardeloos is. U bereik nie die doel van u aardse lewe nie, wat slegs daarin bestaan om die geestelike duisternis, waarin u siel haarself bevind, te verander, om u omhulsel op te los, wat die binnedring van die lig verhinder. 

U mense besef nie eens u aardse lewensdoel nie. U ken geensins die eintlike opdrag wat aan u gestel is nie; maar u glo van uself om wys te wees as u kennis besit wat slegs aards georiënteerd is, as u oor `n skerp verstand beskik en die goddelike geskenk slegs benut om in suiwer wêreldlike rigting te ondersoek en te pieker. U kan op aarde tot `n hoë aansien kom, u kan ook iets groots presteer in verhouding tot u medemens, maar u kan uself nie wys noem nie, want u sal kragtens u verstand niks kan deurgrond wat buite die bereik is waarin u as mens leef nie. En aan die einde van u lewe sal u moet beken dat u niks ken nie, as u bewustelik u einde sien nader, wanneer u vlak daarvoor staan om deur die poort van die ewigheid te gaan en u oor die sukses van u aardse lewe nadink.

Dan sal die selfversekerdheid wat u het, u verlaat, dan sal u vermoedelik ook van die nutteloosheid van al u moeite bewus word en u sal dankbaar wees vir `n flou ligskynseltjie wat u nog sou kon verkry het oor die eintlike lewensdoel as mens. 

Word u, wat dink om wys te wees, nou tydens u aardse lewe `n lig aangebied, dan versmaad u dit uit arrogansie, want as u onder die indruk van `n skynlig is, bespeur u nie die sagte skynsel wat tog in u hart wil binnedring nie, terwyl die skynlig - dit wil sê, u verstandelike kennis, geen innerlike helderheid versprei nie. U moet nooit `n lig afwys nie - al straal dit ook ongewoon. U moet nie probeer om so 'n lig met die verstand te verklaar nie; u moet die oë sluit wat reeds deur die skynlig verswak is en die ware lig in u hart laat binnestraal, dit wil sê, eenmaal al u aardse kennis opsy skuif en slegs stil luister, wanneer wyse woorde by u oor indring.  

U moet eendag die tyd daarvoor neem, om net u gedagtes te laat dwaal in `n gebied wat vir u onbekend is, en daarna verlang ook om opheldering daaroor te verkry. En elke gedagte van die aard sal u tot seën word. Want dan sal u kennis ontvang wat u dan as "wysheid uit God" sal herken - en wat vir u waarlik `n groter sukses sal oplewer as deur u nagestreefde wêreldse kennis, wat vergaan soos u self na die liggaam vergaan en die siel nie die geringste voordeel gebring het nie, wat haar in dieselfde duisternis agterlaat as waarin sy die aarde as mens betree het.

AMEN

Aardse kennis in die hiernamaals

B.D. 5331 - 7 Maart 1952

Elke insig wat u op aardse wyse vir u verwerf het, is vir u mense nutteloos, want dit is vir u slegs van waarde solank u op aarde leef. Gaan u egter die ryk hierna binne, dan is elke herinnering daaraan vir u verlore, as u nie geestelik vir uself `n graad van rypheid verwerf het wat u geskik maak vir die ryk van die lig, waar u helder en duidelik alle kennis en ook u aardse kennis, wat u dan bygebly het, in geval van nood kan gebruik. Maar vir `n gestorwe ongelowige siel sien dit dan sleg daaruit. Want hoe meer sy besit het aan aardse kennis, soveel te meer word sy van die armsalige toestand bewus wat nou heeltemal sonder kennis blyk te wees, haarself weinig of heeltemal gladnie kan herinner nie en haarself op geen enkele manier kan onderskei nie.

Aan so 'n ongelowige siel ontbreek dit ook dikwels aan die herinnering aan haar lewensomstandighede op aarde, en sy vind die herinnering eers dan terug as sy moeite doen om omhoog te kom tot die lig. Dan is sy egter ook buitengewoon dankbaar vir elke greintjie onderrig en sy besef haar toestand, haar nalatigheid op aarde en dikwels ook haar skuld.  

Laat dit steeds weer vir u gesê word, dat u u lot vir die ewigheid self op aarde berei, dat u daarvoor moet oppas om op die aarde na aardse goedere, roem, eer en te groot aardse kennis te strewe, omdat dit alles verganklik is. Aardse kennis behoed u nie teen geestelike duisternis nie. Inteendeel, aardse kennis kan baie daartoe bydra om u gees te verduister - en daarteen moet u steeds gewaarsku word. Want in die geestelike Ryk is dit dan moeilik vir `n siel, wat voor die tyd nooit geïnteresseerd was nie, om kennis op te doen in wat die geestelike Ryk haar wil bied, omdat sy haarself deur aardse wetenskap ongeskik gemaak het vir geestelike kennis. 

Maar bomatig seënryk kan `n siel werk in die geestelike Ryk as sy die lig besit, geestelik en aards. Want sy kan dan ook die mense op aarde bystaan en hulle raad gee in aardse nood, en haar aardse kennis gebruik waar dit nodig is. Die siele van die duisternis word weliswaar dikwels deur laer kragte beïnvloed, om hulleself te uiter en met hulle vermeende kennis van hulleself te laat hoor. Maar dan is dit nie meer die siel self nie, maar kragte wat deur haarself uitgestraal word, wat bewustelik poog om dwaling onder die mense te versprei, om hulle denke te verwar ten gunste van die duister magte. Daarom is die verbindings van die aarde met die geestelike Ryk ook skadelik, wanneer die geestelike voorwaardes nie aanwesig is nie, naamlik dat geestelik strewende mense hulleself bewustelik met die ligwêreld verbind, dat hulle onderrig wil word, maar om vir die duistere kragte egter geen geleentheid te gee om hulleself te uiter nie - deurdat hulle sal bid vir beskerming teen dwaling en slegte wesens. 

Om lig uit te deel, kan slegs deur wesens gedoen word wat self in die lig staan, en die wesens moet bewustelik deur My aangeroep word. Hulle sal gewilliglik hulle kennis uitdeel en gee aan die mense wat geestelike goedere wil ontvang, omdat slegs dit waardevol en onverganklik is, omdat die siel slegs dit met haarself saam kan oorneem na die geestelike Ryk.  

AMEN

Die houding van die verstandsmense teenoor die gee van die Gees.

B.D.5745 - 25 Augustus 1953

Daar sal steeds mense wees wat moeilik te wen is vir My en My leer, omdat hulle hulle al te veel beroep op hulle verstand, maar hulle hart weinig laat spreek wat My vroeër kan herken as die verstand. Want deur die verstand trag My teenstander om homself te laat hoor, terwyl die hart My sal verneem. Ek is ook wel te herken met die verstand, maar altyd eers dan as die hart My al herken het. Van geestesgawes ken `n verstandsmens niks, vermoëns wat die mens in homself kan ontwikkel, wat egter nie gegrondves kan word op ons organiese natuur nie. `n Verstandsmens bewandel `n ander weg as `n mens wie se gees ontwaak het, en omdat beide verskillende weë gaan is hulle doeleindes ook verskillend; lighelder is die een, duister en onheilspellend is die ander doel. 

Wanneer mense die waarheid soek deur middel van hulle verstand, trek hulle self grense, omdat hulle verstand begrens is, terwyl die gees oor alle grense kan vlieg en elke gebied vir hom ontsluit. En so kan `n mens, wat slegs louter verstandelik navors, maar wie se gees nog nie gewek is nie, homself nooit wetend noem nie. En dat hy kennis wat deur die werking van die Gees verwerf is, nie sal herken nie, dit bewys die onvolmaaktheid van sy verstandelike kennis.  

Dog duld Ek hom en sy geestelike swakheid, omdat hy dan eers onderrig kan word, as hy insien dat die laaste kennis tog vir hom afgeslote bly, as hy besef hoe weinig hy met sy verstandelike kennis kan doen, wat hom ten slotte tog onbevredig laat en wat hy nie kan vergroot nie, al dink hy hoe ywerig na. 

Want die kennis moet na hom toe gestuur word, maar nie deur mense nie, maar deur My, Sy God. Hy moet My daarom vra, dan eers neem hy toe in kennis, in lig. Dan eers neem hy wysheid in ontvangs en nie slegs wêreldse kennis wat ontoereikend is nie.

Hy moet leeg word, om gevul te kan word, hy moet homself vry maak van wêreldse kennis, om geestelike kennis in ontvangs te kan neem, hy moet die lig soek om dit te kan vind. Dan eers sal My leer hom bewys vanwaar hy kom, dan eers sal hy strewe na My Ryk en dan eers sal My Gees kan werk en kennis vir hom oordra wat deur die hart en verstand aangeneem kan word, omdat dit van My uitgegaan het.

AMEN

Aardse grense kan op geestelike wyse oorskry word 

B.D.6633 - 1 September 1956

Van My kant af is daar nie grense gestel aan u mense, wat u vir uself indink nie. U is nie in die mate beperk soos wat u dit self dink nie, want u sal op geestelike wyse steeds kan bereik wat vir u onbereikbaar voorkom. Maar hierdie geestelike weg moet u in vrye wil bewandel, dit is gesluit vir hulle wat hierdie wil nie kan opbring om hulleself geestelik met My in verbinding te stel nie.

Dus is hulle beperk, sowel in hulle kennis as ook in die krag, maar hulle is nie van My uit so geskape nie, veeleer het hulle hulleself in hierdie toestand gebring, wat sodoende ook `n toestand van beperktheid is.

Nooit moet `n mens die woorde uitspreek : "Niemand kan dit ken nie" - of, "Dit sal `n mens nooit kan deurgrond nie" - want hierdie woorde bewys slegs dat hy nog geen noue verbinding met My tot stand gebring het nie. Hy laat sien dat sy geestestoestand nog laag is en dat hy self nog niks gedoen het om tot die lig - tot insig te kom nie. Solank die mens nog in sondigheid op aarde leef, dit wil sê, solank hy nog nie deur Jesus Christus verlos is van die oersonde wat hom die duisternis van die geeste besorg nie; kan dit ook nie lig in hom word nie.

Het die verlossing deur Jesus Christus dit egter voorafgegaan, dan is ook die werksaamheid van My Gees in die mens moontlik - en dan val alle grense weg.

Dan gee My Gees hom die kennis, wat sy verstand alleen hom nie kan besorg nie. Maar hy kan ook groter dinge presteer as sy ongeestelike medemens, wat nog nie geestelik gerig is nie. Hy kan ook `n oorvloed van krag besit en weer, in stryd met die menslike natuurlike bekwaamheid, dinge volbring wat netso bewys, dat die grense oorskry kan word.

Dog slegs weinig mense verskaf hulleself lig en krag op geestelike wyse, slegs weinig mense oorskry die natuurlike grense - hoewel alle mense dit sou kan doen. Want die begrensde toestand is slegs die toestand van onvolmaaktheid, wat egter te alle tye deur die mens verander sou kan word as hulle daartoe bereid sou wees.  

Dat daar nou so min ware kennis op aarde te vinde is, dat die mense so heeltemal oortuig is van die beperktheid van hulle kennis en van die beperktheid van hulle krag, laat slegs weer die graad van hulle onvolmaaktheid sien. - Het Ek nie gesê: "Word volmaak soos u Vader in die Hemel volmaak is?". Dus kan u dit ook doen en u sou dan ook, net soos u Vader in die Hemel, alle kennis en alles kan volbring.

Reeds hierdie woorde moes u aangespoor het om na volmaaktheid te strewe, en dan sou daar vir u geen toestand van beperktheid meer wees nie. So twyfel u mense egter nog aan die waarheid van dit, wat diegene sê wat die grense oorskry het, wat die geestelike weg opgaan en met My so 'n innige verbinding tot stand gebring het, sodat Ek self vir hulle die kennis kan ontsluit wat die dinge betref wat buite die aardse lê, wat u verstand net nie kan deurgrond, solank u nog nie vry is van die oerskuld nie, wat `n werksaamheid van die gees onmoontlik maak.

Dus moet die verlossingswerk eers aan u volbring word. Die skuld wat u gees eens verduister het, moet gedelg wees, dan kan dit ook weer lig in u word en dan is daar ook geen begrensing meer vir u nie, want hierdie grens was deur die skuld van die oersonde getrek. Dit kan egter te alle tye verwyder word, sodra die oerskuld nie meer bestaan nie; sodra dit gedelg word deur Jesus Christus, sodra die mens dus deur My Gees verlig kan word en die verhouding herstel is waarin hy in die allereerste begin tot My gestaan het.

Dat die mense geen kennis daarvan het nie, toon hulle toestand aan. Dit laat blyk dat hulle nog nie van hulle oerskuld verlos is nie. Dit bewys ook die dooie geloof waarin die mense lewe en hulleself tog as Christen uitgee wat die mond vol het van My Naam en wat tog heeltemal blind in hulle gees deur die aardse lewe gaan.

En dit is moeilik om sulke mense tot `n lewende geloof te bring in die krag van die gees, wat homself wil openbaar en homself tog maar in weinig mense kan openbaar. Dit is daarom so moeilik, omdat die mense die liefde nie in homself laat ontvlam nie, en daarom ook nie My groot Liefde kan begryp wat in die mens Jesus die werk van verlossing volbring het nie. En solank die verlossingswerk nie heeltemal bewustelik benut word nie, bly die mens in die duisternis en die grense kan dan nie deur hulle oorskry word nie. 

AMEN

Die ontvang van die Waarheid

B.D.6729 - 5 Januarie 1957

Die ontvang van die waarheid vra die prysgee van die kennis wat `n mens al het.

Van buite af sal geestelike goed steeds weer vir u gebring word, waarvan die waarde egter slegs dan groot is, as dit uit dieselfde bron ontspring het en as dit u uit die hoogte gestuur word - wat uit die Oerbron van die wysheid Self gestroom het. En dit kan u, wat My Woord regstreeks ontvang, baie spoedig beoordeel, omdat daar reeds kennis vir u ontsluit is, wat u bekwaam maak om korrek en passend te oordeel, en dat elke geestelike lering daarom ook met die kennis moet ooreenstem. 

Al My kinders vul Ek met My Gees, wat hulleself tot My wend in `n diep verlange na die waarheid, wat dus bereid is om My en die waarheid te dien, deurdat hulle dit wil verbrei. Want omdat die dwaling die grootste gevaar is vir die geestelike ontwikkeling van die mens, sal Ek steeds sorg dat hierdie dwaling deur die waarheid onskadelik gemaak word. Dus sal die stuur van die waarheid My vernaamste sorg wees en elkeen wat sy diens vir My aanbied, elkeen wat self vervul is van `n verlange na die waarheid, sal deur My aangeneem word om dit te versprei. 

Maar juis die verlange na die waarheid moet aanwesig wees, om ook die waarheid deur My te kan ontvang. Ek verheug My oor elke strewe na die goeie en ware. Ek verheug My, as `n mens steeds weer die groot waarheidsverlange te kenne gee, as hy met `n leë hart tot My kom, om dit deur My te laat vul. Want slegs dan kan hy die suiwer waarheid in ontvangs neem, as hy bereid is om die, vroeëre kennis wat nie deur My na hom toe gestuur is nie, op te gee. Hierdie kennis kan ook ooreenstem met die waarheid, maar dan sal dit ook deur My na hom toe gestuur word, hy moet "homself slegs heeltemal ontdoen van geestelike opvattinge” wat vooraf verkry is om `n vermenging van verskillende waardevolle leringe te verhinder en die suiwer waarheid sodoende nie in gevaar te bring nie.

Maar juis hierdie eis van My word maar selde in ag geneem en maar selde word aan hierdie eis voldoen. En daarom is dit ook maar selde moontlik om `n opnamehouer te vind wat homself heeltemal geledig het en hom vir die goddelike geestestroom open en nou gevul kan word met 'n kostelike inhoud. Want die suiwer waarheid uit My is `n kostelike ding. Dit is `n stroom van bo, `n weggee van Myself, `n genadegawe, aangebied deur My Vaderlike Liefde, wat haar kinders vir ewig wil terugwen. 

En die kosbare dinge moet sorgvuldig beskut word teen verontreiniging, teen vermenging met ander geestelike goed, wat My Gawes waardeloos sou kan maak. Wat Ek u aanbied deur die innerlike woord, wat dus duidelik deur My regstreekse aanspreking na u toe vloei, moet daarom ook soveel moontlik woordeliks weergegee word, dit mag nie tot inhoud gemaak word van verstandelike uiteensettinge en met eie gedagtes vermeng word nie, want menslike denke is nie vry van dwaling nie - omdat dit baie maklik deur My teenstander beïnvloed kan word. 

Slegs as `n mens voor My in My Naam spreek oor dit wat My Gees hom geopenbaar het, kan hy verseker daarvan wees dat My Gees dan ook deur hom sal werk en Ek hom die woorde wat hy moet uitspreek, in die mond sal lê. En daarom lê Ek elke ontvanger van My Woord met alle nadruk op die hart om My Woord suiwer te hou. Want waar Ek spreek, waar Ek My Woord na die aarde stuur, daar is `n toevoeging deur mense waarlik nie meer nodig nie, maar eerder `n gevaar waarteen Ek waarsku. Want wat u nodig het aan kennis, dit deel Ek Self aan u uit; wat u nie besit nie, hoef u nie te weet vir die missie waarvoor Ek u uitgekies het nie, waarvoor Ek u oplei, sodat u dit kan vervul. En steeds sal Ek u Self gee, as u begeer om te ontvang en u sal altyd in die besit wees van die suiwerste waarheid.  

AMEN

Die Kennis word gegee volgens die rypheid van die siel

B.D.8474 - 21 April 1963

Vir u mense sal die kennis wat u nodig sal hê vir die rypwording van u siel, steeds ontsluit word. Want u leef in die tyd van die einde en u is in groot gevaar om verlore te gaan, as u geen opheldering ontvang oor welke verantwoording u te dra het teenoor uself, dit wil sê, teenoor die onverganklike in u nie – naamlik teenoor u siel. In hierdie eindtyd leef u mense roekeloos verder, omdat u maar net ag slaan op wat vir die liggaam, wat vergaan, van nut is - egter nie op die onverganklike in u nie.

U is ook ongevoelig teenoor al die geestelike onderrig, sowel van die kant van kerklike organisasies as van die kant van hulle wat geestelik strewe en daarom in kontak staan met die geestelike Ryk, wat nie van hierdie wêreld is nie. U glo hulle nie en u is daarom ook nie ontvanklik vir goddelike openbaringe nie; wanneer dit aan u vertel word deur mense wat as knegte werk in die wingerd van die Heer nie. U het egter dringend hulp nodig in die verstokte toestand van u siel, u het `n waarheidsgetroue opheldering nodig oor uself, oor die sin en die doel van u bestaan en oor u eintlike aardse opdrag. U het hierdie opheldering nodig, omdat daar vir u nog maar weinig tyd oorbly tot die einde. En u word van die kant van God af ook waarlik in ag geneem, want alles wat vir die heil van u siel nodig is, word vir u gegee, solank u uself nie afsluit wanneer God se barmhartigheid u duidelik toestroom nie.

Sulke geestelike kennis mag nie vir u maar net wêreldse kennis bly, wat u weer in wêreldse sin benut nie. Dit moet enkel en alleen voeding word vir u siel, sodat sy haarself kan voltooi en haar doel in die aardse lewe kan bereik; om haarself ewig by God aan te sluit, waarvan die Ewige Lewe in saligheid ook afhanklik is. En steeds moet u daaroor bid, dat u korrek insien wat u siel tot heil strek en waarlik, so 'n versoek sal u ingewillig word. Want sodra u die geestelike welsyn as baie dringend beskou, word u ook op elke wyse bystand verleen, sodat u uself ook by toenemende rypheid afwend van die wêreld - en geen ag slaan op haar eise nie. 

En daarvan kan u verseker wees, dat `n mens wat ernstig na die geestelike streef, ook self tot `n helder denke kom, omdat die gees homself in hom kan uiter, sodra hy maar leef volgens God se Wil, wat ook aan elke mens uiteengesit word. Want elke mens word die geleentheid gebied om die woord van God te hoor, ongeag of dit regstreeks geskied deur Sy aanbieding, of op tradisionele wyse in die kerke. Die gebooie van die liefde sal aan hom onderrig word en as hy dit opvolg, dan sal sy denke ook helder word en hy sal toeneem in kennis, omdat ook hy die direkte openbaring deur sy hart mag opneem in die vorm van gedagtes, wat nou van die kant van die ligwêreld aan hom gestuur word. En die ligwesens ken, aangesien hulle slegs God se Wil uitvoer, ook die toestand van die siel van die mens wat aan hulle toevertrou word en dus ken hulle ook wat sy nodig het vir haar sieleheil - en sy sal dit verseker ook ontvang. Want, wat die siel verlang, word haar ook aangebied.

Maar wat die verstand aan kennis begeer, behoort nie tot die voedsel vir die siel nie, maar sal altyd net bevorderlik wees vir die verstand wat dit dan aards gerig uitbuit, maar egter geen besonderse gewin vir die siel beteken nie. U moet daarom tevrede wees met die geestelike goed wat u gegee word, maar egter nie vra vir kennis wat tot nou toe nog nie vir u gestuur is nie, wat slegs suiwer verstandelike kennis bly, solank u nog nie so ver vergeestelik is, sodat u gees self kan binnedring nie. Dat niks meer dan vir u onbekend sal wees nie, omdat uself, dit wil sê, u gees, alles deurdring en ook uself opheldering gee, omdat die kennis dan geen gevaar meer vir u siel sal wees nie.

Leef slegs `n lewe in liefde, dan sal u skielik in helder lig geplaas word by u binnegaan in die ryk hierna - en daar sal vir u dan geen onopgeloste probleme meer wees nie. En probeer voor alles self die sielerypheid te verkry wat `n werk van die goddelike gees in u toelaat. Dan eers het u die graad van voleinding bereik, sodat u oor alles opheldering sal ontvang. Dog is so 'n graad van rypheid eerstens `n voorwaarde, sodat kennis vir u ontsluit kan word oor die diepste skeppingsgeheime en sal sulke kennis ook op die korrekte wyse deur u gebruik word.

Solank hierdie sielerypheid egter ontbreek, kan slegs van weetgierigheid, maar nie van `n verlange na geestelike insigte gespreek word nie, wat u die Wese van u God en Skepper onthul en die liefde tot Hom laat ontbrand. Wie ernstig streef na die geestelike, kan ook vir homself opheldering verskaf, omdat sy gedagtegang gelei word deur kenniskragte en die gedagtes sal steeds duideliker word, hoe meer hy in God se Wil binnegaan en homself heeltemal plaas onder Sy Wil. Dan hoef hy slegs vir Hom om opheldering te vra en hy sal dit ontvang as dit vir sy voleindiging nuttig is.

AMEN

Waarheid is Lig; duisternis `n gevolg van liefdeloosheid

B.D.8519 - 5 Junie 1963

Wie soek, dié sal ook vind, dog nooit sal slegs die verstand kan beoordeel wat waarheid en wat dwaling is nie. Sy wil om vas te staan in die suiwer waarheid moet uit die diepste van die hart kom, dan sal ook die hart in staat wees om waarheid van dwaling te onderskei. En daar is baie dwaling in die wêreld verbrei, sodat daar wel van `n digte duisternis gespreek kan word, want slegs die waarheid is lig. En byna lyk dit asof die waarheid geen ingang meer kan vind nie en deur die duisternis verslind word. Tog sal sy steeds weer soos `n ligstraal deurbreek en opheldering bring aan die mens wat vurig na die waarheid verlang. Dog suiwer verstandelik sal sy nie verwerf kan word nie, anders sou intelligente mense ook altyd die waarheid moes besit het - en vir `n minder begaafde mens sou elke lig dan `n verborgenheid wees. `n Ander faktor is egter beslissend om in die besit van die suiwer waarheid te kom, naamlik: 

Die hart moet in staat en bereid wees om lief te hê, dan word die lig in die mens self ontsteek en hy sal dan waarheid van dwaling kan onderskei. Hy sal die waarheid begerig aanneem en elke dwaling afwys. Dat die aarde nou in die diepste duisternis lê, is gegrond in die liefdelose lewenswyse van die mens. Die liefdeloosheid is sinoniem met die verduistering van die gees. Liefde alleen is die lig wat die helderste insig skenk.

Liefde wek die geestesvonk in die mens tot lewe, en liefde straal die lig van die wysheid uit. Wie dus `n hart het wat bereid is om liefde te skenk, sal ook nie ten prooi val aan dwaling nie. Sy denke sal na die waarheid wees, want hy is reeds deur die liefde met My verbonde - en dan kan My ligstraal in sy hart val en hom insig verskaf oor alles wat hy begeer wat kennis betref. 

Ook sal alleen `n liefdevolle mens daaroor nadink of hy reg dink, of hy die waarheid besit of in dwaling verval het, wanneer geestelike leringe vir hom aangebied word. Want dit laat `n liefdelose mens onverskillig of sy denke korrek gelei word of nie. Dog gelukkig sal alleen die mens wees, wat die waarheid herken en aanneem, want die waarheid sal hom vrymaak en sal ook aan sy aardse lewe die egte inhoud gee. Slegs die waarheid sal hom opheldering gee oor die sin en die doel van sy aardse bestaan. Die waarheid sal altyd innerlike vrede besorg en hy sal die doel dat hy in die waarheid glo en dit erken - waardig vind om na te strewe. 

Deur die waarheid sal die mens ook nader aan My kom, hy sal My herken en nastrewe en hy sal elke dwaling as teen My gerig beskou, en afwys of bestry. Ook sy aardse lewe sal vir hom dan waarde verkry; as kennis volgens die waarheid aan hom gebring word oor elke samehang en die korrekte verhouding van die mens tot God, sy Skepper en Bewaarder. En hy sal op Hom afpyl in die besef, om die geluksaligheid te bereik wat hy nog nie as mens vermag het om te ervaar nie. Die aardse lewe sal vir hom dan eers sinvol voorkom, wanneer hy oor alles volgens waarheid onderrig is. 

Die duisternis daarenteen kan `n mens nie gelukkig maak nie, en elke dwaalleer is geestelike duisternis wat nooit `n mens kan verbly nie, maar wat deurbreek sou moet word deur `n ligstraal, wat `n waarheidsgetroue kennis beteken.

Hoe ryk is `n mens wat na die waarheid verlang, want hy sal dit ook onherroeplik ontvang; omdat Ek die Waarheid self is en elke verlange na My vervul sal word. 

Maar dit is baie moeilik om in die diepte van die geestelike duisternis waarin die mense momenteel verkeer, `n lig na binne te bring; juis omdat die mense blind is en ook nie meer in staat is om `n ligstraal te sien nie. Hulle oë is deur verblindende ligte verswak en kan nie meer `n sagte ligstraal onderskei nie. En hierdie skynligte jaag hulle na en hulle beland in steeds dieper duisternis. Hulle kan egter nie gedwing word om `n egte lig aan te neem nie. Hulle moet in die duisternis met hulle hele hart na `n ligstraal verlang, dan sal dit ook in hulle ontbrand en hulle so weldadig aandoen dat hulle die duisternis sal wil ontvlug.

Ek laat steeds weer die lig na die aarde straal en Ek ken die wat na die waarheid verlang. En waarlik, hy sal dit ontvang, maar die ernstige verlange daarna moet dit voorafgaan. Die wil van elke mens is egter vry, en wend hy homself na die lig - dan sal hy dit waarlik nie hoef te betreur nie. Soek hy egter die duisternis - dan sal hy in die duisternis omkom, want dit sal hom altyd maar net in die bereik van My teenstander voer; terwyl die waarheid na My lei, wat slegs deur die waarheid te bereik is. Want die waarheid gee u mense `n duidelike beeld wat u nodig het vir u siel, sodoende is die waarheid die weg wat na My en na die Ewige Lewe lei. Die waarheid is die lig wat van My uitstraal in elke mensehart wat in die liefde leef, en homself by My; as die ewige Liefde, wil aansluit. Hy sal sy doel bereik en met lig deurstraal terugkeer in sy Vaderhuis.  

AMEN

Die Liefde is die sleutel tot die Wysheid

B.D.7251 - 10 Januarie 1959

U sal verkeerd dink, as u die gebooie van die liefde tot God en u naaste buite beskouing laat. Dit help u niks, al ondersoek u nog soveel en dink u nog soveel na, sonder `n eie lewe van liefde sal die resultaat van u ondersoek altyd `n mislukking wees, dit wil sê, dit sal nie aan die waarheid beantwoord nie.

U kan die proef egter maak en u sal verbaas staan, dat en hoe u denke verander. Elke mens kan homself tot liefde verander, omdat die vermoë om lief te hê, vir hom in die hart gelê is en dit meestal aan sy wil lê as hy hierdie gawe nie wil gebruik nie, as hy nie tot liefdevolle handelinge wil oorgaan nie. Daarom sal maar weinig mense hierdie proef wil doen - en tog kan hulle hulleself daardeur so maklik `n bewys verskaf, wat hulle oneindig sal verbly, omdat dit skielik lig sou word in hulle hart. Dat die wysheid, die lig van die insig, slegs die gevolg is van `n lewe in liefde; wil egter nie deur die mense as waarheid aangeneem word nie, want hulle kan die aandrang van die hart nie in ooreenstemming bring met werk van die verstand nie. Hulle wil die gevoelslewe nie verbind met skerp verstandelike denke nie.

En tog is die liefde die sleutel tot die wysheid en geen mens sal in die waarheid wandel wat nie die gebooie van die liefde tot God en die naaste onderhou nie. Tog is dit so 'n eenvoudige verklaring, dat God die WAARHEID en ook die LIEFDE Self is. Die een is nie sonder die ander denkbaar nie, soos ook die vuur volgens die natuurwet lig uitstraal, so is ook uit die vuur van die liefde die lig van die wysheid afkomstig. Die verstand is nie voldoende om die waarheid te deurgrond nie, maar die verstand met liefde gepaardgaande ondersoek, is die diepte van die goddelike wysheid. En al lyk hierdie uitspraak ook hoe aanmatigend vir u mense, u sou uself die bewys kan verskaf as dit u ernstige wil sou wees om maar net in die waarheid te wandel. 

Daarom sal al u pogings vrugteloos wees as dit daarom gaan om agter geestelike geheime te kom, agter dinge wat homself nie laat bewys en wat tog vir `n waarheidsliewende mens van betekenis is. `n Mens wat egter sy wese, wat in die begin van sy beliggaming vernaamlik net eieliefde ken, verander het in onbaatsugtige naasteliefde; sal ook sodanig dink dat dit volgens die waarheid sal wees, en hulle veel nader is as die denke van `n verstandsmens, waar die liefde ontbreek. 

U mense moet dit glo en u wese verander, sodat dit tot liefde word en u sal u opdrag op aarde vervul het en helder lig van insig is dan reeds u loon op aarde - en nog veel meer in die ryk hierna, wat u almal weer sal betree na u lewe op hierdie aarde, omdat dit u ware Vaderland is, wat u eens vrywillig verlaat het en u in die duisternis laat stort, deur die uitdoof van die lig van die liefde in u.

Op aarde is u nie bewus van die geestelike verband nie, maar ook daar was die liefdeloosheid die faktor wat die skuld was van u geestelike duisternis. En dit kan dan eers weer lig word in u, as u u eieliefde verander in onbaatsugtige naasteliefde en u weer daardeur nader aan die Godheid kom, wat in Haarself Liefde is en wat u weer wil terugwen. 

En sodat u denke weer ophelder en u ook die samehang leer begryp wat met u aardse opdrag in verband staan, moet u weer die liefde in u laat ontbrand. U moet, om dit eenvoudig te sê, weer tot God terugkeer, u met Hom verbind, wat in Haarself die LIEFDE is. Dan sal lig en krag en vryheid u weer beskore wees soos dit was in die allereerste begin. En u sal alles oorduidelik insien, u sal weer salig wees as die ewige LIEFDE u deurstraal soos eertyds.

AMEN
Deur die Liefde kom u tot Insig

B.D.8134 - 24 Maart 1952

Ek wil My teenoor u uiter, sodat u kennis verkry ooreenkomstig die waarheid, en vanuit die kennis sal u nou ook leer om u aardse lewe met ander oë te bekyk, sodat u dit dan ten volle bewustelik leef in verbinding met My en uself gereedmaak om gestadig krag te ontvang. Want u mense is kragteloos, solank u geen beroep doen op die toevoer van My krag nie. Die lewenskrag staan weliswaar tot u beskikking, maar as u dit nie volgens My Wil toepas nie, sal u aan die einde van u lewe in die gunstigste geval aardse goedere versamel het, wat u egter moet agterlaat wanneer die uur van die dood gekom het. 

Rig uself egter volgens My Wil, dan kan u ook met u lewenskrag goedere vir uself verwerf, wat blywend is en wat u sal volg in die geestelike Ryk. U kan vir u ook `n onafgebroke verbinding met My geestelike krag verwerf - en dan eers vervul u u eintlike lewensdoel. Die kennis daaroor wil Ek u verskaf, want u is nog solank sonder insig, terwyl dit u nog aan liefde ontbreek, as u nog geen werke van liefde verrig nie - waartoe die lewenskrag u egter in staat stel.

Dit is dus My Wil dat u moeite doen om in die liefde te lewe. Dan versamel u vir uself geestelike goedere, en dan ontsteek u in uself `n lig wat vir u insig beteken, `n kennis wat ooreenstem met die waarheid. Dan bring u ook die verbinding met My tot stand en dan kan krag regstreeks aan u gestuur word. En u sal die weg wat omhoog gaan, aflê en strewe na voleinding, u sal die doel bereik wat die sin is van u aardse lewe. 

Solank hierdie kennis u egter totaal ontbreek, is u nog geestelik blind en leef u slegs vir hierdie wêreld. Al u gedagtes is slegs op die aardse gerig en u gebruik u lewenskrag slegs vir die welsyn van u liggaam, aan die siel in u dink u egter nie. Maar die liggaam is verganklik, die siel daarenteen kan nie vergaan nie - en oor haar lot moet u uself bekommer. Sy het krag nodig wat u haar ook net kan gee as u werk van liefde verrig. As u uself innig met My verbind in gebed, as u dit moontlik maak dat Ek u regstreeks krag kan laat toekom, as u My Self tot u laat spreek.

Dan word aan u `n mate van krag gestuur wat u in staat sal stel om `n korrekte lewenswandel te gaan op hierdie aarde. Die regstreekse toespreek is `n oordrag van krag van groot betekenis, en daarom sal Ek altyd bereid wees om tot u te spreek, omdat u almal baie krag nodig het, omdat u almal nog te min liefde beoefen en daarom is die toestroom van die krag van die liefde ook nog gering.

Maar Ek wil u aanspoor tot liefde. Ek wil u in alle wysheid onderrig wat u moet doen op aarde om salig te word, soos u was in die allereerste begin. Ek wil in u `n lig ontsteek, omdat u self in duisternis ronddool. Maar u moet self bereid wees om die lig aan te neem, u moet u vrywillig oopstel en My spraak aanhoor, wat u steeds sal doen as u My nie regstreeks verneem nie, maar om My dienare wat My Woord aan u oorbring, gewillig aan te hoor. 

U sal groot seën ondervind deur u bereidwilligheid om My aan te hoor, want die krag sal in u binnestroom - omdat My Woord met My krag geseënd is. En die lig in u sal in intensiteit toeneem, hoe dikwels u My die geleentheid gee om u aan te spreek, u sal in kennis toeneem en u sal dit ook bemerk dat dit waarheid is wat aan u oorgebring word, want slegs die waarheid het die krag om u tot voleinding te bring. En as u in die besit van die waarheid wil kom, dan moet u uself aan My as die ewige Waarheid toevertrou. U moet uself met My verbind in gebed of deur werk van liefde en u wil moet steeds op My gerig bly. U sal dan vervul word met `n kennis na waarheid, want Ekself het u die belofte gegee dat Ek u sal binnelei in die waarheid, dat Ek My Gees vir u sal stuur, dat Ek Self by u sal bly tot aan die einde. 

En waar Ek is, is ook die waarheid. Waar Ek is, is die Liefde en waar Ek is, is ook die Bron van krag van die ewigheid. Daarom moet u slegs vurig verlang na My nabyheid, My teenwoordigheid en waarlik, u sal nie leeg heengaan nie. U aardse lewe sal nie tevergeefs geleef wees nie. U sal `n oormaat aan lig en krag kan ontvang en na u dood sal u kan ingaan in die Ryk van Lig en Saligheid.

AMEN

Geestelike Kennis is hoër te waardeer as die resultate van die verstand

B.D.8611 - 15 September 1963

U kan oor alles waarmee u gedagtes hulle mee besig hou, opheldering ontvang, as u uself tot My sal wend en My vir die waarheid vra. Ek deel nie uit in beperkte mate nie - maar altyd in ooreenstemming met die graad van rypheid, sodat wat u ontvang, ook altyd begryplik vir u sal wees, wat daar deur middel van gedagtes of in direkte vorm deur My aanspreking van bo na u toe kom. Dit sal egter altyd dieselfde waarheid wees. En selfs as Ek die mens nog nie vertroud kan maak met die diepste kennis nie, sal sy vrae tog altyd volgens waarheid beantwoord word, maar steeds so dat hy dit kan begryp. En so moet alle onderrig wat sy oorsprong in My het, steeds met mekaar ooreenkom, anders sou u aan die Bron daarvan kan twyfel. Elke mens kan egter sy graad van rypheid verhoog, dus kan hy ook steeds dieper ingelei word in geestelike kennis. En hy sal dan seënryk besig wees op aarde, omdat geestelike kennis hom steeds sal aanspoor om dit deur te gee.

`n Mens wat eens My onderrig aangeneem het, sal nie meer kan swyg nie. En dan sal die ooreenstemming ook aan die dag kom tussen mense wat hulleself tot My wend om die korrekte denke en waarheidsgetroue kennis. En mense wat daar vas staan in die korrekte denke sal ook altyd bereid wees om arbeid in die wingerd te verrig, want hulle word innerlik deur hulle gees daartoe aangespoor om die medemens opheldering te verskaf. 

Word `n mens egter regstreeks deur Myself onderrig deur sy gees, sodat kennis aan hom oorgebring word wat skriftelik vasgelê kan word, dan is hy ook gekenmerk as arbeider in die wingerd, want dan het hy ook die opdrag om die beskikbare geestelike goed te verbrei, aangesien Ek alle mense wil aanspreek en dat Ek `n kontakpersoon wat vir so 'n missie bekwaam is, daartoe opwek. En dan is sy opdrag ook duidelik, want `n omvangryke geestelik kennis is nou nie te ontken nie en kan ook nie sonder doel na die aarde gestuur word nie.  

Hoewel `n sekere graad van rypheid nou ook weer eers nodig is dat sulke geestelike goedere opgeneem en begryp kan word, so kan dit tog daartoe bydra om die mense aan te spoor tot `n bewustelike lewenswandel, wanneer hulle eers eenmaal kennis geneem het van so 'n ongewone kennis. Altyd sal die wil van die mens beslissend wees en die verlange om kennis oor die waarheid te ontvang, want vrae kom wel in elke mens op oor gebiede wat nie vir die verstand toeganklik is nie, wat die gees in die mens egter kan deurgrond. En na gelang van die rypheid van die siel van `n mens, word die suiwer waarheid nou ook aan hom geskenk, tot heil van sy siel.  

Nimmer mag die mens egter die resultate van sy verstandelike denke hoër aanslaan as die kennis wat die gees in die mens openbaar, want die gees staan bo die verstand, vir die gees wat `n deel van My is, is niks onbekend nie. Hy kan die mens oor alles opheldering gee, terwyl die gebied wat die verstand kan deurgrond, begrens is en nooit in die geestelike Ryk kan binnedring nie. Goddelike openbaringe is daarom nie te onderskat nie, inteendeel, geen skerp verstandelike denke lewer nog sulke resultate op wat daarmee te vergelyk is nie. 

En so sal u ook die groot betekenis daarvan ten volle kan besef wanneer Ek `n omvangryke kennis deur `n mens na die aarde stuur, en u sal dit begryp dat dit My Wil is dat die kennis verbrei word, en dat Ek daarom alle pogings sal ondersteun wat van die kant van My ligdraers onderneem word, om aan hulle medemens lig te bring. U sal dit begryp dat Ek die mense seën wat My as knegte wil dien in My wingerd. Wat is daar wel belangriker in die aardse lewe as om in die waarheid vas te staan, dus om die medemens die waarheid te bring wat Ek van bo na die aarde stuur? Die mense kan hulleself gelukkig prys aan wie opheldering geskenk word, terwyl hulle self nog verkeerd dink, want slegs die waarheid skenk hulle die lig wat die weg verlig wat na My voer.

Wie self die waarheid innig begeer, die staan ook vas in die korrekte denke, omdat Ek hom self verlig, en hy sal homself verheug om die bevestiging van sy denke in My Woord te vind. Dog moet die weg eers vir baie mense gewys word. Hulle moet eers My Wil ken en aangespoor word om volgens My Wil te lewe. Dan eers begin die tweede lewe ook in hulle, sodat hulle naas hulle aardse lewe `n geestelike lewe lei. En dan sal die verlange na die waarheid ook in hulle ontwaak en volgens hulle verlange kan dit geskenk word.  

Daarom, probeer almal om u graad van rypheid te verhoog, dan kan u ook steeds dieper in die waarheid binnegelei word. Daar sal die diepste wyshede ook aan u onthul kan word, wat vir u terwille van u lae sielerypheid onbegryplik was. Maar Ek deel nooit in beperkte mate uit as u My liefdesgawes begeer nie. Ek sal geestelik en ook aards aan u dink, want wat u vir siel en liggaam nodig het, sal u ontvang sodra, alleen geestelike goedere vir u die vernaamste is. Want u liggaam sal vergaan - die siel bly egter bestaan, en sy moet in die eerste plek versorg word, en haar verlange sal te alle tye vervul word. 

AMEN

Slegs die Waarheid voer na die Lig

B.D.9029 - 11 Augustus 1965

U kan `n lang weg op aarde gaan en tog nie by die doel aankom nie, as hierdie weg u op `n dwaalspoor bring. Daarom laat Ek u op hierdie weg voortdurend ligbodes teëkom, vir wie u weliswaar ook sou kan afwys - deur nie na hulle aanwysings oor die korrekte weg te wil luister nie. Ek sal hulle steeds weer stuur, omdat My Liefde u nie wil laat verdwaal nie. As u tog maar aandag daaraan sou wil besorg dat u nooit ongewaarsku u weg gaan nie; dat u altyd van `n kant af advies gegee word om goed en liefdevol te handel. Want dan sou u altyd lig ontvang, u sou dit insien as u in dwaling ronddwaal en dan sou die gevaar oor wees, dat u vir uself die weg onnodig verleng. Dan sou Ek u voortdurend krag kan laat toekom om steeds opnuut werke van liefde te doen. En spoedig sal dit helder en lig in u wees, sodat u die aardse weg sonder angs kan aflê om die ware doel te bereik. 

Want alleen die dwaling is `n hindernis vir u versekerde vooruitgang, omdat die dwaling die werk van My teenstander is, wat alles doen om die waarheid teen te gaan. En solank u onder sy heerskappy staan, sal u uself ook teen die waarheid verset. Ek gee u egter die verstand wat u nou ook op die korrekte manier moet gebruik, deurdat u sal nadink wat wel die rede sou kan wees van u gebrekkigheid, wat u sou moet insien. En sodra hierdie gedagte in u erns is, sal daar ook `n bevredigende antwoord tot u kom, wat u weliswaar ook slegs as resultaat van die denke sal beoordeel, maar wat u nie deur deurslaande teenbewyse sal kan weerlê nie, sodat u nou ten volle hiervan oortuig sal wees.

Want in u is `n sagte stem wat u aanspoor en wat u ekstra gegee is, en dit, as u eerlik teenoor uself is, as My Stem herken kan word. Alles sal vir u maklik wees as u maar insien dat daar bo u `n God en Skepper is, en u uself gewillig aan Hom onderwerp. Dan lei Ek u Self, en waarlik oor `n weg wat vir u nie moeilik sal voorkom nie, want Ek is Self die Steun aan Wie u uself moet vasanker, wat u nie meer sal verloor nie, want Ek lei u totdat u u doel bereik het. 

Slegs die geloof vra Ek van u, omdat u andersins eensaam en verlate deur die aardse lewe rondgedwaal het en `n speelbal geword het van hom - wat u na die afgrond wil voer. En net die waarheid moet maar daar vir u aangebied word, wat soos `n helder lig straal en u sal verbly. En die waarheid gaan van My uit en dit word eendag vir elke mens aangebied, maar dit moet uit vrye wil aangeneem word, want dit kan nie gedwonge gegee word nie.

Ook My teenstander kan u nie daartoe dwing om die waarheid af te wys nie. Dit bly slegs aan uself oorgelaat welke houding u inneem teenoor die waarheid, en daardeur ook teenoor My. Maar eenmaal sal u oor hom seëvier, wat u op `n dwaalspoor wou bring, wanneer u die waarheid teenoor hom sal kan stel.  

En dan sal u weer in die lig staan, soos in die allereerste begin - toe u die helderste insig gehad het en salig was. Daarom let op My bodes wat op u weg staan en vir iedereen nog `n klein liggie wil aansteek, hoor hulle aan sonder beswaar, al is u nie dadelik eens met die inhoud van hulle woorde nie. Maar dink daaroor na en laat My, as u God en Skepper daarby aanwesig wees. En Ek sal waarlik u gedagtes goed lei en u ook steeds op die dwaling opmerksaam maak, sodat u dit nie sonder ondersoek aanneem nie. Dan toon u reeds `n verlange om in die waarheid te wandel en daarmee sal rekening gehou word.

Want dit is die grootste boosheid, dat die aardse wêreld alleen gebaseer is op dwaling, omdat sy die eens van My afgevalle geeste herberg, wat My teenstander in `n verkeerde denke laat verstrik het, en dat hulle nie vroeër daarvan kan vry kom, totdat die suiwer waarheid ingang gevind het - wat egter die mens self deur sy vrye wil moet doen. Daarom is daar so weinig lig onder die mense. Maar een en ieder wat die ernstige wil het en homself in volle vertroue aan My oorgee, kan tot die lig kom, omdat Ek hom in die waarheid sal binnelei – sodat dan ook aan hom gegee word, volgens sy wil.

AMEN

"Ek sal die verstand van die verstandiges verwerp". Die verantwoordelikheid van die leerkragte

B.D.8069 - 26 Desember 1961

U kan alleen die amp van leraar goed uitoefen, as u self die regte leerstof besit wat volgens die waarheid is. En juis hierdie leerstof sou u aan `n ernstige ondersoek moet onderwerp, as u u medemens wil onderrig. Want alleen dit wat van My as suiwer waarheid uitgegaan het, is tot seën.

Die ondersoek word egter meestal nagelaat. Die mense neem dit wat hulle vertel word ,as waarheid aan met `n vanselfsprekendheid en sonder bedenkinge. Hulle sorg ook nog vir die verbreiding daarvan, sonder om die oorsprong vas te stel, sonder om dieselfde vaste oortuiging toegedaan te wees, dat hulle die waarheid ontvang het.

Die amp van `n leraar is egter `n verantwoordelike amp, want die leraar kan groot seën besorg maar ook vergiftigend op die menseharte inwerk, aangesien slegs die waarheid die siel tot heil strek, terwyl die dwaling `n ware vergiftiging vir haar is. En elkeen wat self wil onderrig, kan aan homself duidelikheid verskaf of hy die suiwer waarheid uitdra al dan nie, wanneer hy maar van ernstige wil is om daarvoor in te staan en hy My self om ondersteuning vra - dat Ek sy denke verlig en hom nie laat verdwaal nie. 

Hy sal My bystand verseker ondervind en Ek sal hom die waarheid binnelei. Want Ek het u die belofte gegee en dit sal vervul word, omdat My Woord waarheid is. En in die waarheid moet u wandel, omdat u dan met My gaan, terwyl dwaling u steeds weer die begeleiding van My teenstander oplewer, wat u maar net skade wil berokken en daarom verhinder dat u tot die lig van die waarheid kom. Daarom het elkeen wat onderrig, `n groot verantwoordelikheid, sodat hy dit wat nie volgens die waarheid is nie, nie verbrei nie. En u mense dink om `n waarheidsgetroue kennis vir u deur studie te verwerf, u glo om verstandelik tot geestelik kennis te kom en u waardeer maar net die mens wat dus `n ryk verstandelike kennis opgeneem het en u is bereid om hierdie kennis ook as waarheid te aanvaar. Ek sal egter die "verstand van die verstandiges" verwerp en die "wysheid van die wyses" tot niet maak. 

Begryp u nou die sin van hierdie woorde? Nooit sal u in die besit kom van die suiwer waarheid, as u nie tot My self kom en van My die waarheid verlang nie. Want Ek het Myself voorbehou om u die waarheid binne te lei, omdat alleen Ek weet wie in staat is om haar op te neem; wie die geestelike rypheid besit om ook die waarheid as sodanig te herken. En hierdie geestelike rypheid is weer afhanklik van die ernstige wil van die mens - om binne My Wil te lewe.

Die verbinding met My in gees en in waarheid moet eers tot stand gebring word, sodat die stroom van My Liefde kan binnevloei in die mens. En hierdie liefdestroom is die toevoer van My Woord van die waarheid, in die vorm van gedagtes of deur die hoorbaar oorgebringde woord. Dan sal die mens egter vas en verseker in die waarheid wandel, sy denke sal waar wees, en hy sal nie hoef te vrees om `n prooi te word van die dwaling nie, want die innige verbinding met My en die verlange na die waarheid sal hom daarteen behoed.  

Maar waar is so 'n verlange te vinde onder hulle wat onderrig gee, wat glo om die waarheid te besit en nog nie die geestelike verband begryp het nie, wat nie weet welke voorwaardes vervul moet word om die toevoer van My kant af van die waarheid waardig te word nie? Op onverskillige wyse word geestelike lering volgens tradisie aangeneem en onderrig, en weer neem die mense dit aan sonder om na te dink en raak so in `n geestelike duisternis, of hulle vind nie hulle weg uit die geestelike duisternis waarin hulle vertoef nie. Want `n valse leer kan geen lig bring nie, slegs die duisternis word nog dieper en die siele bevind hulleself in geestelike nood, omdat hulle lig nodig het om die korrekte weg te gaan wat omhoog voer. 

En dit alles moet ook aan u mense die dringendheid van My openbaringe duidelik maak, want die tyd is nog maar kort. En as die mense die korrekte weg wil vind en gaan, dan is lig nodig wat die weg vir hulle sal verlig. Lig kan egter slegs van bo kom, en elkeen wat `n leraarsamp uitoefen, moes homself eers met die Lig van die Ewigheid in verbinding stel, om self deur die Lig deurstraal te word, en waarlik, as die waarheid by die mense veld sou gewen het, sou die geestelike nood nie so groot gewees het nie. En wat van My kant nog gedoen kan word, sal waarlik gebeur, want slegs die waarheid maak vry, slegs die waarheid bring die mense terug na My toe, en slegs deur die waarheid kan u mense weer salig word. 

AMEN

Die Lig van Insig deur die aanspreking van God 

B.D.7813 - 1 Februarie 1961

Begryp dit, dat u in die lig wandel wanneer Ek u self onderrig. Dan is u op die weg wat terugvoer na My, as u My Self geleentheid gee om u aan te spreek - hetsy regstreeks of ook wel deur My bodes, wat My Woord vir u bring. Dan wyk die duisternis van u. Daar word kennis vir u ontsluit, u kom weer tot kennis van uself en u word weer op hoogte van u oorsprong, u verval en u doel gebring, u is nie meer geestelik blind - soos wat u dit geword het deur u afval van My nie.  

U het uself van My as die ewige Lig losgemaak en moes daarom ook sonder lig wees. Eerstens was alle bewussyn van u weggeneem en in die diepste nag het u u bestaan deurgebring, gebonde in die skeppings van die aarde deur My Wil, maar slegs, sodat u aan die invloed van My teenstander onttrek kon word. 

Maar u het nie lig besit nie. En ook in die stadium as mens, is u nog solank duister van gees, tot u aan self My die moontlikheid gee om weer lig in u te laat binnestraal. Dit geskied wanneer u My tot u laat spreek. Dan verander die liglose toestand langsaam in `n toestand van helder insig. En dan kan u gelukkig wees, want dit is `n teken dat u uself op die weg terug tot in u Vaderhuis bevind, dat u doel nie ver meer is nie en dat u dit ook verseker sal bereik.

Die mens op aarde merk nie sy liglose staat nie, omdat hy genoegdoening neem met allerlei skynligte, wat egter geen ligsterkte het nie en nie die innerlike van die mens verlig nie. Maar die tyd op aarde is aan hom gegee sodat hy die donkerte kan verdryf, sodat hy na die lig sal streef, om die duisternis van gees te oorwin, sodat hy tot insig kom. En Ek is te alle tye bereid om `n lig in u te ontsteek, vooropgestel dat u tot die lig van die insig wil kom. En so 'n lig is My direkte aanspreking wat in u weerklink, as u dit maar verlang om verlig te word. 

Dan begin u egter ook te lewe, `n geestelike lewe te lei, wat ewig nie meer sal ophou nie, wat u gelukkig sal maak en u weer tot die wese maak wat u was in die allereerste begin. Want sodra u 'n lig besit, gaan u ook die korrekte weg - en dit lei omhoog - terug in u Vaderhuis. Die liglose staat is die ergste vir `n geestelike wese, omdat hy homself nie meer herken nie en omdat hy My ook nie as sy Vader herken nie en daarom nie na My strewe nie - maar ewighede in `n liglose toestand kan bly.  

Ek probeer egter steeds weer om `n ligstraal in die hart van die mens te stuur, dit ontbrand en die hart van binne verlig, dit wil sê, Ek lei steeds weer die gedagtes van die mens só - dat hy sy God sal soek en lig begeer, dat hy My sou wil ken in sy eie verhouding tot My. Dan ontsteek Ek vir hom ook `n lig en ontsluit vir hom die regte kennis, wat hom gelukkig sal maak en hom `n verlange sal gee om nog meer te weet. 

En as die duisternis van gees eendag deurbreek word, dan tree hy uit die nag na buite in die helderste oggend en die Son van die Gees sal vir hom skyn en sy weg verlig. Hy sal My onherroeplik vind en weer aan My Wil behoort. Hy sal homself weer onherroeplik met My verbind en in die vereniging met My in lig en krag en vryheid, salig wees soos eens.

AMEN 

Geestelike Kennis toon die verbinding met God aan

B.D. 8210 - 10 Julie 1962

As u eenmaal as mens op die hoogte sal wees van u herkoms, sal u weet dat u van My uitgegaan het en dat uself vrywillig van My afgewend het, met die daaropvolgende val in die diepte. Dan sal u gees ook in u tot lewe gewek word, want die kennis kan u slegs ontvang en begryp, as My Vadergees van ewigheid die geestesvonk die kennis in u laat toekom. Dus moet die gees in u tot lewe gewek wees, en dit stel `n lewe in liefde voorop, volgens My Wil. Dit vereis dat u aan die innerlike aandrang van My geestesvonk in u - wat `n deel van My is - gevolg gegee het en dus in My Wil ingaan, wat van u `n lewe in liefde verlang. 

Die toestand van volledige onwetendheid van voorheen, waarin elke mens homself bevind wanneer hy die aardse lewe begin, is `n bewys dat hy nog geen verbinding van hierdie geestesvonk met My, die Vadergees gemaak het nie. Dat hy nog heeltemal van My geskei is, dat hy nog steeds geïsoleerd is - wat hy homself aangedoen het deur sy vroeëre verval van My. Want die skeiding van My beteken ook `n totale liglose toestand, omdat die krag van My Liefde, wat helder lig en insig aan hulle geskenk het, die wesens nie meer kon deurstraal nie.

Geen sprankie insig het vir u behoue gebly, toe u vrywillig van My verval het nie. En in hierdie totaal liglose toestand het u die aarde as mens betree. Maar u kan weer die lig van die insig vir uself verskaf. U kan uit eie beweging uit die wetenskap put wat u deur My, u God en Vader aangebied word op allerlei maniere - wanneer u deur die aardse lewe gaan. 

Net die verbinding van die geestesvonk in u met die Vadergees van die ewigheid moet tot stand gebring word, wat u dan ook die toevoer van lig, dit wil sê, `n onbegrensde mate van kennis sal verseker, wat die nimmereindigende Liefde u sal laat toekom, as u maar die voorwaarde sal vervul wat Ek daaraan verbind het. En die mens in wie dit helder word, wat aan insig toeneem wat die ryk betref wat nie van hierdie wêreld is nie, kan homself gelukkig prys. Want hy het reeds op sy weg omhoog begin, omdat hy altyd eers lig sal ontvang, as gevolg van `n lewe in liefde, en dat dit die sin en die doel is van die aardse lewe, want dit voer die siel van die mens tot voltooiing.

Altyd is `n bietjie kennis wat volgens die waarheid is, `n teken van goddelike verbondenheid, omdat die liefde die mens met My verbind en die liefde weer `n waarheidsgetroue kennis waarborg. Daarom moet die mens al van die begin van sy lewe af die gemeenskap met My soek, deur `n lewe in liefde, dan sal sy wil sodoende ook goed gerig wees, die wil wat hy eens verkeerd gerig het en daarom in duisternis geraak het.

En `n goed gerigte wil sal steeds op My afstuur, maar hy moet ag slaan op die "sagte stem' wat as`t ware die uiting is van die geestesvonk in hom, wat hom daartoe poog om `n geregtelike lewenswandel voor My te gaan. 

Hy word nie gedwing om die innerlike aansporing van hierdie geestesvonk na te kom nie, want by die beliggaming as mens word die vrye wil aan die siel teruggegee, wat egter nooit korrek, dit wil sê, vir My, sou kan kies as Ek hom nie met die geestesvonk `n klein helper ter beskikking sou gestel het, wat hom van binne uit probeer beïnvloed, om sy wil in die regte rigting te stuur en daardeur in sy positiewe ontwikkeling omhoog te gaan, totdat hy sy doel bereik het, naamlik die vereniging met My, wat juis steeds deur die geestesvonk nagestreef sal word, omdat hy `n deel van My is.  

En sodra daar nou `n bietjie lig aan die mens geskenk word, sodra daar aan hom `n waarheidsgetroue kennis voorgehou word oor sy afkoms en sy doel, sal hy ook die kennis op die korrekte manier gebruik. Hy sal sy lewe in ooreenstemming daarmee lei, want hy herken die Wil van sy God en Skepper, wat as Vader Homself weer met Sy kinders wil verenig, wat weer die oorspronklike toestand aan sy skepsele wil gee - waarin hulle onbegrensd geluksalig was. 

Solank die mens nog in totale duisternis van gees voortleef, is sy aardse lewe nutteloos. Want hy besef nóg sy afkoms, nóg ken hy sy eindpunt. Hy sien nóg sin en doel, nóg die oorsaak van sy aardse lewe in. En hy sal dus ook sy wil nie korrek, volgens My Wil, rig nie, omdat die kapasiteit daartoe hom eenvoudig ontbreek, omdat hy totaal sonder kennis is en sy wil, wat deur My teenstander onderdruk word, ook uiters verswak is. En slegs die krag van die liefde sou hom kan versterk, wat die mens egter eers dan ontvang as hy in homself oorgee aan My Gees, wat hom My Wil te kenne gee, wat altyd slegs die werksaamheid in liefde van u verlang, sodat u weer omhoog kan gaan.  

En dus, probeer altyd My Wil te leer ken en vervul dit - en waarlik, dit sal lig word in u en u krag sal toeneem. U sal dan ook aan My teenstander weerstand kan bied, want u geestesvonk gaan dan onafgebroke die Vadergees van die Ewigheid tegemoet. En hy sal ook die vereniging met Hom tot stand bring en dit vir ewig nie meer wil verbreek nie, omdat lig en krag hom salig maak en die siel haarself onverbreeklik weer met My verbind - soos dit was in die allereerste begin.

AMEN

Die Liefde en die verlossing deur Jesus Christus ontsluit die kennis oor alle dinge

B.D. 9017 - 17 Julie 1965

Dit is vir u mense van die grootste belang om te weet welke groot betekenis die aardse lewe vir uself het, welke opdrag elkeen van u het, dat u die kort tydjie, wat u nog op aarde vertoef, goed sal gebruik, want daarvoor moet u uself eens verantwoord. U heg dan nie te veel betekenis aan die kennis van dinge wat nog nie aan die orde is nie, want daaroor sal u kennis verkry op die oomblik, wanneer u graad van liefde eers die hoogte bereik het, wat u oor alles `n korrekte kennis waarborg. En so moet u steeds maar die graad van liefde sien verhoog, sodat die helderste insig u kan omvou by u binnegaan in die hiernamaals.

Dan sal u ook die ontwikkelingsgang van die skepping kan nagaan, want dan is daar vir u geen wet meer van ruimte en tyd nie. U sal alles kan nagaan wat ooit terwille van die terugkeer van My skepsele geskied het. U sal dan egter ook die hele sin en die doel van al My skeppings ken en niks sal meer vir u verborge wees nie. Dan sal u ook weet dat die mees belangrikste vir u mense was dat Ek Self na die aarde neergedaal het om in die gestalte van die mens Jesus vir u die werk van erbarming te volbring, waarsonder al u kennis waardeloos sou gewees het, want u sou dan vir ewig verlore gewees het; of u nou alles sou geweet het of nie. Want dit is slegs nodig vir u om op hoogte te wees van My neerdaling na die aarde, van My Kruisweg en die Soenoffer vir u - om vry te raak van die groot oerskuld, om welke rede Ek die hele skepping laat ontstaan het. 

En as u nou hierdie verlossingsgedagte op aarde beskou met alle innigheid, sal u u weg na My in Jesus gaan, dan word die groot oerskuld ook vir u kwytgeskeld en My skeppingswerk sal u ook helder en duidelik voor oë staan. Wat nog vir u as mens raaiselagtig is, sal op `n heel wonderbaarlike wyse opgelos word. Ek verlang slegs die innige verbinding met My, om u dan weer met die aanstraling van My Liefde gelukkig te kan maak, wat ook algehele opheldering waarborg oor alle vrae - al gaan dit nog so ver terug in die verlede. Want niks in My skepping is sonder sin en doel nie. U kan egter nie altyd die sin en die doel ken nie - in die besonder as dit gaan om skeppings wat vir u onbegryplik is, omdat u nie hulle eintlike bestemming ken nie. Dat elke skeppingswerk egter `n bepaalde bedoeling het, aangesien dit andersins nie deur My geskape sou gewees het nie – moet vir u ook duidelik wees. Slegs van die taak van elke afsonderlike skeppingswerk, is u nie op die hoogte nie, maar eens sal dit vir u heeltemal duidelik wees.   

Daarom, probeer allereers u ware kennis oor die groot Werk van Erbarming, wat Ek Self in die mens Jesus volbring het, u eie te maak en probeer uself deelagtig te maak aan die barmhartigheidskat wat Ek as die mens Jesus vir u verwerf het. U sal dan verseker `n heelwat dieper kykie mag neem in al die geheime wat My skepping nog vir u in homself berg, as wat u deur suiwer kennis oor al My skeppings kan verkry. Want slegs van u oerskuld moet u vry wees om alles dan ook helder en duidelik te kan insien, om u terugblikkend in al die skeppings te kan verplaas – wat wel vir u in `n toestand van volmaaktheid moontlik is, dog slegs om u insig in die bedoeling van elke uiterlike vorm te verdiep. 

En u sal al die skeppings oorgelukkig aanskou wat u behulpsaam was om u positiewe ontwikkeling te bevorder. En eens sal dit vir u ook duidelik wees dat elke skeppingswerk altyd net getuig van My oneindige Liefde vir die gevalle geestelike, omdat slegs Ek weet in welke uiterlike vorm die siel tot rypheid kan kom. Eenmaal sal u dit ook kan begryp en daarom moet u u bes op aarde doen om vir u `n hoë graad van liefde te verwerf - dat u minder verlang na kennis - want verstandelike kennis vervang nie die liefde van die hart nie. Omgekeerd egter sal die liefde vir u die volledige kennis ontsluit, wanneer u in die Ryk van die Lig sal ingaan en dit vir u geen onopgeloste probleem meer sal wees nie.  

AMEN
